
Amritanilayam Stotras

????????? ???? ??????????????

জনক  উবাচ  ॥

কাযকৃত্যাসহঃ  পূর্বং  ততো  বাগ্বিস্তরাসহঃ  ।
অথ  চিংতাসহস্তস্মাদ্  এবমেবাহমাস্থিতঃ  ॥  12-1॥

প্রীত্যভাবেন  শব্দাদেরদৃশ্যত্বেন  চাত্মনঃ  ।
বিক্ষেপৈকাগ্রহৃদয  এবমেবাহমাস্থিতঃ  ॥  12-2॥

সমাধ্যাসাদিবিক্ষিপ্তৌ  ব্যবহারঃ  সমাধযে  ।
এবং  বিলোক্য  নিযমমেবমেবাহমাস্থিতঃ  ॥  12-3॥  ।
হেযোপাদেযবিরহাদ্  এবং  হর্ষবিষাদযোঃ  ।
অভাবাদদ্য  হে  ব্রহ্মন্ন্  এবমেবাহমাস্থিতঃ  ॥  12-4॥

আশ্রমানাশ্রমং  ধ্যানং  চিত্তস্বীকৃতবর্জনম্  ।
বিকল্পং  মম  বীক্ষ্যৈতৈরেবমেবাহমাস্থিতঃ  ॥  12-5॥

কর্মানুষ্ঠানমজ্ঞানাদ্  যথৈবোপরমস্তথা  ।
বুধ্বা  সম্যগিদং  তত্ত্বমেবমেবাহমাস্থিতঃ  ॥  12-6॥

অচিংত্যং  চিংত্যমানোঽপি  চিংতারূপং  ভজত্যসৌ  ।
ত্যক্ত্বা  তদ্ভাবনং  তস্মাদ্  এবমেবাহমাস্থিতঃ  ॥
12-7॥

এবমেব  কৃতং  যেন  স  কৃতার্থো  ভবেদসৌ  ।
এবমেব  স্বভাবো  যঃ  স  কৃতার্থো  ভবেদসৌ  ॥  12-8॥

